
Tarixdən konstitusiyalı dövlətə gələn yol
AM(A Naxçıvan Bölməsində Tarix, (tnoqrafiya 

və Arxeologiya İnstitutunun təşkilatçılığı ilə �.ons-
titusiya və Suverenlik İli�nə həsr olunmuş elmi 
konfrans keçirilib.

AMEA Naxçıvan Bölmə-
sinin sədri, akademik İsmayıl 
Hacıyev konfransın plenar ic-
lasını açaraq “Konstitusiya və 
Suverenlik İli” çərçivəsində 
bölmədə keçirilən konfrans və 
tədbirlər, görülməsi nəzərdə tu-
tulan işlər barədə qısa məlumat 
verib, bu gün baş tutan konfran-
sın professor 9əli Baxşəliyevin 
təşəbbüsü ilə keçirildiyini qeyd 
edib. Bölmə sədri bildirib ki, 
konfransın materialları artıq 
çap olunub. 

Bölmə sədri İsmayıl Ha-
cıyev “Azərbaycanın tarixi 
ərazisi olan Qərbi =əngəzurun 
Ermənistan SSR tərkibinə veril-
məsi” başlıqlı məruzəsini təq-
dim edib. Akademik XIX əsr- 
də Yelizavetpol quberniyasının 
tərkibində mövcud olmuş =ən-
gəzur mahalı, onun əhatə etdiyi 
ərazilərdən bəhs edib. =əngə-
zur toponiminin etimologiyası, 
əhalisinin etnik tərkibi, böl-
gəyə ermənilərin süni şəkildə 
köçürülməsi sayəsində burada 
demoqrafik vəziyyətin dəyişdi-

rilməsi barədə söz açıb.
Çar Rusiyasının ermə-

nipərəst siyasətinin Sovet Ru-
siyası zamanında da davam 
etdiyini nəzərə çatdıran tarixçi 
alim “mübahisəli” ərazilərimi-
zin ermənilərə verilməsindən, 
dövrün ictimai-siyasi reallı-
ğı və Nəriman Nərimanovun 
mövqeyi ilə bağlı elmdə möv-
cud olan bəzi fikir ayrılıqların-
dan danışaraq mövzu ilə bağlı 
aparılan araşdırmaları, qələmə 
alınan elmi tədqiqat əsərlərini 
diqqətə çatdırıb. Professor İs-
mayıl Hacıyev Qərbi =əngəzu-
run itirilməsinin Azərbaycan və 
bütünlükdə Türk dünyası üçün 
zərərləri, =əngəzur dəhlizi və 
başqa mühüm məsələlərə toxu-
nub.

Tarix, Etnoqrafiya və Arxe-
ologiya İnstitutunun direktor 
müavini, AMEA-nın müxbir 
üzvü 9əli Baxşəliyev “Naxçı-
vanda qədim mədəniyyətlərin 
izləri” mövzulu məruzəsində 
bildirib ki, muxtar respublikada 
aparılan arxeoloji tədqiqatlar 

bu ərazidə insanların hələ Daş 
dövründən yaşadığını sübut 
edir. Alim vurğulayıb ki, Nax-
çıvanın qədim mədəniyyətləri 
Yaxın Şərq ölkələri ilə qarşılıq-
lı əlaqə şəraitində inkişaf edib. 

Alim qeyd edib ki, böl-
gədə boyalı qablar, Ubeyd, 
Dalmatəpə, Xocalı–Gədəbəy 
mədəniyyətlərinin izlərinə rast 
gəlinməsi Naxçıvanın Şima-
li Mesopotamiya və Urmiya 
hövzəsi ilə əlaqələrinin Ne-
olit dövrünə gedib çıxdığını 
göstərir. Naxçıvan Cənubi 
Qafqazla Yaxın Şərq arasında 
mədəni körpü rolunu oynamış 
və burada yaşayan tayfalar öz 
müstəqilliklərini qorumaq uğ-
runda mübarizə aparmışlar. 

Muxtar respublikanın arxeoloji 
abidələrlə zəngin olduğunu dilə 
gətirən arxeoloq-alim bildirib 
ki, aparılan araşdırmalar və on-
ların nəticəsi bölgədə hələ kəşf 
olunmamış xeyli sayda arxeo-
loji abidənin mövcud olduğunu 
deməyə əsas verir.

Məruzəçilər konfrans işti-
rakçılarını maraqlandıran sual-
lar cavablandırıblar.

Konfrans günün ikinci ya-
rısında bölmə iclasları üzrə 
davam edib. “Tarix” və “Arxe-
ologiya və Etnoqrafiya” böl-
mələri üzrə 20-yə yaxın elmi 
məruzə təqdim olunub.

Müstəqil dövlətin hüquqi təməli
Beynəlxalq Münasibətlərin 

Təhlili Mərkəzi və Bakı 
Dövlət 8niversiteti hüquq 

fakültəsinin birgə təşkilatçılığı 
ilə keçirilən ³.onstitusiya – döv-
lətimizin müstəqilliyinin, suve-
renliyinin və ərazi bütövlüyünün 
qorunmasında mühüm hüquqi 
bazadır´ mövzusunda beynəlxalq 
konfransda müstəqil Azərbaycan 
dövlətinin demokratik inkişaf 
yolu, son 30 ildə qazandığı misilsiz 
uğurlar diqqət mərkəzində olub. 

BMTM-in baş məsləhətçisi Mətin 
Məmmədlinin moderatorluğu ilə keçi-
rilən konfransda çıxış edən mərkəzin 
İdarə Heyətinin sədri Fərid Şəfiyev kon- 
stitusiyanın dövlətin daxili idarəçiliyini 
müəyyənləşdirən sənəd olmaqla yanaşı, 
onun beynəlxalq arenada davranışlarını 
formalaşdıran əsas hüquqi baza yaratdığını 
bildirib.

Qloballaşan dünyada dövlətlərin su-
verenliklərinə və daxili işlərinə təzyiqlərin 
artdığını bildirən mərkəz rəhbəri hüquqi 
bazanın möhkəmliyinin dövlətin müdafiə 
mexanizmlərindən biri olaraq çıxış etdiyi-
ni diqqətə çatdırıb. O bildirib ki, dünyada 
baş verən proseslərə uyğun Konstitusiyaya 
dəyişikliklər edilə bilər. Bu, imkan verir ki, 
xaricdən gələn çağırışlara cavab verək. Bu 
çağırışlar hazırda da davam edir. Daxili si-
yasət və iqtisadiyyatın möhkəmləndirilmə-
sində Konstitusiya və digər qanunvericilik 
aktları vacib rol oynayır. 

BDU-nun elm və innovasiyalar üzrə 
prorektoru Hüseyn Məmmədov qeyd 
edib ki, 1995-ci ildə ümummilli lider 
Heydər Əliyevin rəhbərliyi ilə qəbul 
olunmuş müstəqil Azərvbaycanın Kon- 
stitusiyası dövlət quruculuğunda və vətən-
daş cəmiyyətinin formalaşmasında əsaslı 
dönüş nöqtəsi olub. Konstitusiyamız əldə 
edilən tarixi nailiyyətlərin hüquqi əsasını 
təşkil edir. Alim Ulu öndərin Azərbaycanın 
intellektual potensialının formalaşmasın-
dakı rolundan da ətraflı bəhs edib.

Konstitusiya Məhkəməsinin sədri 

Fərhad Abdullayev söyləyib ki, 1995-ci 
il noyabrın 12-də qəbul olunmuş Kon- 
stitusiya demokratik, hüquqi və dünyəvi 
dövlətin qurulması yolunda əhəmiyyətli 
mərhələ olub və indiyədək bu sənəd ölkə-
mizdə hüquqi islahatların aparılması, insan 
hüquq və azadlıqlarının təmin olunması, 
dövlət idarəçiliyinin təkmilləşdirilməsi is-
tiqamətində bünövrə rolunu oynayıb. Bu 
baxımdan konstitusiya müstəqil dövlətin 
hüquqi pasportu sayılır.

Maliyyə nazirinin birinci müavini 
Anar Kərimov qeyd edib ki, Konstitu-
siya hər bir müstəqil dövlətin varlığının 
hüquqi əsasını təşkil edən sənəddir, o yal-
nız siyasi və hüquqi sistemin deyil, eyni 
zamanda, iqtisadi idarəçiliyin də əsas-
larını müəyyənləşdirir. Onun sözlərinə 
görə, Azərbaycan Konstitusiyası dövlətin 
iqtisadi fəaliyyətinin hüquqi çərçivəsini 
dəqiq şəkildə təsbit edir və maliyyə sis-
teminin formalaşdırılmasında mühüm 
rol oynayır. Nazir müavini son illərdə 
Prezident İlham Əliyevin rəhbərliyi ilə 
aparılan iqtisadi islahatların məhz Kon- 
stitusiyada müəyyən edilmiş məqsədlərə 
– əhalinin rifahının yüksəldilməsi, iqtisadi 
sabitliyin qorunması və sosial bərabərliyin 
təmin olunmasına xidmət etdiyini diqqətə 
çatdırıb. 

Konfransın davamında Türkiyənin 
Balıkəsir Universitetinin rektoru Yücel 
Oğurlu Türkiyənin bu sahədə təcrübələrini 

bölüşüb, Konstitusiyanın təkcə hüquqi 
sənəd deyil, eyni zamanda, xalqın suve-
renliyinin, dövlətin müstəqilliyinin və 
milli birliyin təminatı olduğunu diqqətə 
çatdırıb. Qardaş ölkə təmsilçisi qeyd edib 
ki, konstitusiyalar yalnız dövlətin daxili 
idarəçiliyini deyil, onun beynəlxalq mü-
nasibətlərdəki mövqeyini də formalaşdı-
rır.

Avropa İnsan Hüquqları Məhkəməsi-
nin hakimi Lətif Hüseynov Konstitusiya-
nın ölkənin hüquqi portreti olduğunu bil-
dirib. Onun sözlərinə görə, Konstitusiya 
həm də beynəlxalq birliyə qoşulan dövlət 
tərəfindən təqdim edilən bəyannamədir. 
Konstitusiya beynəlxalq birlikdə dövlətin 
yerini göstərir, bu sənəd daxili amillərə və 
ümumbəşəri dəyərlərə əsaslanmalıdır. 

BDU-nun hüquq fakültəsinin dekanı 
=aur Əliyev konstitusiya və insan hüquq-
ları mövzusunda geniş təqdimat edib. 
Konstitusiyamızın hazırda bütün ərazimizi 
əhatə etdiyini vurğulayan dekan Azərbay-
canda hüquq sahəsində islahatların əsasla-
rını ulu öndər Heydər Əliyevin yaratdığını 
söyləyib. 

Beynəlxalq konfrans BDU tələbələri-
nin və hüquq ictimaiyyəti nümayəndələri-
nin iştirakı ilə interaktiv müzakirə və elmi 
fikir mübadiləsi formasında davam etdiri-
lib.

Sumqayıtda  
“yaşıl”  aksiya

Sumqayıt şəhərində ³.onstitusiya və Suverenlik İli´ çərçivəsində 
Sumqayıt Bulvarı ərazisində ağacəkmə aksiyası keçirilib. 

Aksiyada Heydər Əliyev Fondunun  
vitse-prezidenti Leyla Əliyeva və Bakı Me-
dia Mərkəzinin rəhbəri Arzu Əliyeva işti-
rak ediblər.

Aksiya çərçivəsində 150-yə yaxın ağac 
əkilib. Aksiyada “Asan xidmət” könüllüləri 
də iştirak ediblər.

Şəhərin ekoloji mühitinin yaxşılaşdırıl-
ması, yaşıllıq sahələrinin genişləndirilməsi 
və gələcək nəsillər üçün sağlam mühitin 
formalaşdırılmasına töhfə verən bu təşəb-
büs Sumqayıtda ekoloji layihələrin davam-
lı şəkildə həyata keçirilməsi və şəhərin 

inkişaf strategiyasının vacib istiqamətlərin-
dən biridir. Bu çərçivədə şəhərdə yaşıllaş-
dırma tədbirləri mütəmadi olaraq keçirilir, 
müxtəlif ağac növlərinin əkilməsi və eko-
sistemin qorunması istiqamətində ardıcıl 
işlər görülür. 

Heydər Əliyev Fondunun vitse-prezi-
denti Leyla Əliyeva və Bakı Media Mərkə-
zinin rəhbəri Arzu Əliyeva 9ətən mühari-
bəsi qazisi, birinci qrup əlil Əzizov Rəvan 
üçün inşa edilən evlə də tanış olublar. Gö-
rüş xoş təəssüratla yadda qalıb.

